
Lis Verifikasyon pou Refijye ak Moun ki 
Fèk Rive: Prepare pou Chanjman nan 
Kouvèti Swen Sante 

Kisa k ap chanje? 
Apati 1ye oktòb 2026, règleman federal yo ap chanje kiyès ki ka jwenn Medicaid.  

Gen kèk moun ki gen sèten estati imigrasyon ki ka pèdi kouvèti Medicaid yo. 

Chanjman yo ka konsène w si ou se: 

• Yon refijye oswa yon moun yo akòde azil 

• Yon moun yo akòde otorizasyon pou antre oswa rete tanporèman pou 

rezon imanitè 

• Yon moun ki siviv trafik moun oswa vyolans nan kay 

Pa gen chanjman nan kalifikasyon Medicaid pou gwoup sa yo: 

• Rezidan pèmanan legal (moun ki gen yon green card) 

• Moun ki antre Ozetazini ki soti Kiba oswa Ayiti 

• Migran COFA ak sitwayen peyi ki asosye lib avèk Etazini 

Enpòtan: Tann yon avi ofisyèl nan men Iowa Health and Human Services. Pa sipoze 

Medicaid ou a fini. 

 

 

Prepare pou yon Pèt Asirans Sante Posib 
Lè ou pran mezi depi kounye a, sa ka ede w evite entèripsyon nan swen medikal ou. 

Men sa ou ta dwe fè: 

 

1. Pran yon randevou ak doktè ou talè. Si ou bezwen swen medikal, eseye wè 

doktè ou anvan 1ye oktòb 2026. Pale sou plan swen ou. 

 
2. Mande medikaman anplis nan mwa septanm nan. Si ou pran medikaman 

chak jou, mande pou yon renouvèlman medikaman pou 90 jou. (Sa depann 

de plan sante ou, medikaman an ak doktè ou.) 

 
3. Fini tout randevou medikal yo rekòmande pou ou. Eseye fini vizit kay 

espesyalis, vizit swivi, tès laboratwa ak swen prevantif anvan 1ye oktòb. 

4. Mande doktè ou kopi dosye medikal ou yo. Sa gen ladan istwa medikal 

ou, vaksen ou pran yo, lis medikaman ou yo ak rezilta tès ou yo. Sa ap ede 

nouvo doktè yo konprann eta sante ou pi devan. 

 

5. Kenbe dokiman enpòtan yo ansanm. Kenbe pyès idantite, dokiman 

asirans, dosye medikal, preskripsyon ak enfòmasyon kontak founisè swen 

sante ou yo nan yon sèl kote ki an sekirite. 

 
6. Kòmanse resevwa swen nan yon klinik gratis oswa nan yon Sant Sante 

ki Kalifye nan Nivo Federal (FQHC). FQHC yo fikse frè yo selon revni. 

Li itil pou vin pasyan yon klinik anvan ou bezwen swen ijan. Ale sou 

https://hhs.iowa.gov/health-prevention/refugee-health pou jwenn lis FQHC 

ki nan Iowa yo. Ou ka jwenn lòt resous tou nan dokiman Konprann Chanjman 

nan Medicaid ak Lòt Sipò nan Domèn Sante pou Refijye ak Lòt Moun ki Fèk 

Rive ki Kalifye pou ORR. 

 
7. Kontinye pran medikaman ou yo. Pa sispann pran yo akoz pri a. Mande 

yon doktè oswa yon famasyen enfòmasyon sou opsyon ki pi bon mache, 

medikaman jenerik oswa pwogram asistans pou pasyan yo. 

 
8. Chèche pwogram asistans pou medikaman sou preskripsyon. Gen kèk 

konpayi, klinik ak òganizasyon san bi likratif ki ka ede diminye depans 

medikaman yo. Tanpri konsilte dokiman Understanding Medicaid Changes 

pou jwenn lis pwogram asistans pou medikaman sou preskripsyon yo. 

 
9. Mete enfòmasyon kontak ou ajou nan Iowa Health and Human 

Services. Asire w Iowa HHS gen nimewo telefòn ou, adrès ou ak adrès imèl 

ou ki kòrèk. Moun yo ka mete enfòmasyon kontak yo ajou nan HHS lè yo: 

a. Rele 1-877-347-5678 

b. Imèl IMCSC@hhs.iowa.gov 

c. Fakse nan 1-515-564-4018 

d. Vizite yon biwo HS lokal 

e. Voye enfòmasyon pa lapòs nan: 

Iowa Health and Human Services, Image Center 4  

PO Box 2027 

Cedar Rapids, IA 52406. 

 

https://hhs.iowa.gov/health-prevention/refugee-health
mailto:IMCSC@hhs.iowa.gov

10. Mande yon entèprèt si ou bezwen youn. Ou gen dwa jwenn asistans 

lengwistik gratis pandan vizit medikal yo. 

 

11. Kenbe kontak ak founisè sèvis reyentegrasyon lokal ou a oswa responsab 

dosye ou (LSI, USCRI, IRC, Catholic Charities, LFS, elatriye). Yo ka ede 

w navige pwosedi yo. 

 

 

Kote pou ale pou jwenn swen medikal si ou pèdi aksè ak Medicaid 
nan dat 1ye oktòb 2026 

• Ijans ki menase lavi: Rele 911 oswa ale nan sal ijans yon lopital. 

• Maladi oswa blesi ki pa ka tann men ki pa yon ijans: Ale nan yon sant swen ijan. 

• Tanpri konsilte dokiman Konprann Chanjman nan Medicaid ak Lòt Sipò nan 

Domèn Sante pou Refijye ak Lòt Moun ki Fèk Rive ki Kalifye pou ORR pou 

jwenn yon lis resous swen sante, tankou klinik medikal gratis. 

